
WAP (BEŽIČNI APLIKACIONI PROTOKOLI)

WAP (WIRELESS APPLICATION PROTOCOL)
Košarac Lana, Elektrotehnički fakultet Istočno Sarajevo
Sažetak – Ovaj studetski rad daje kratak pregled WAP-a (bežičnog aplikacionog protokola).

Uvodni dio u kratkim crtama opisuje šta je to WAP i koja mu je primjena. Drugi dio daje kratak pregled WAP standarda, njegove ciljeve i osnovne elemente. Sledeće poglavlje daje opis WAP arhitekture. U ovom dijelu su opisani i svi nivoi sa svojim odgovarajućim protokolima. 
Abstract – This student work gives a short overview of the WAP  (Wireless Application Protocol).
Introduction part  gives answer on question what is  the WAP. The secondt part gives a short overview of the WAP standard, and whose are a target and basic elements. The next part  description  WAP arhitecture. This part allso gives overview all layers  WAP protocol stack. 
1. UVOD

U doba Interneta mobilne i bežične komuinikacije su postale veoma važne. Glavni problem koji se odnosi na obezbjeđivanje kvalitetnih servisa kod celularnih mreža predstavlja nedostatak resursa kakvi su propusni opseg, moć procesiranja, obim ugrađene memorije, velečina displeja mobilnog terminala, interfejsi kakvi su tastature, ograničena potrošnja energije i sve ono što čini ove interfejse skupim. Ograničenja kakva su duža latencija, manji raspoloživi spektar, slaba stabilnost (nepouzdanost) konekcije, i manje predvidljiva dostupnost korisnika, u odnosu na žičane veze, su takodje slabe tačke ovog načina komuniciranja. 

Bežični aplikacioni protokol nazvan WAP (Wireless Application Protocol) je jedan tipičan primjer servisa koji se odnosi na to kako se Internet bazirane aplikacije mogu prilagoditi na celularni sistem. 

WAP je otvoreni industrijski standard, razvijen od strane WAP Forum-a, prvenstveno namenjen za integrisanje celularne telefonije i Internet-a, sve sa ciljem da korisnicima mobilnih telefona i drugim bežičnim terminalima, kakvi su pejdžeri i PAD-ovi (Personal Digital Assistants), obezbjedi pristup telefonskim i informacionim servisima, uključujući Internet i Web. [1]
2. WAP STANDARD
WAP standard definiše otvorenu, standardnu arhitekturu i protokole koji omogućuju pristup Internetu iz mobilne mreže. Međunarodna organizacija zadužena za stvaranje i razvoj WAP standarda naziva se WAP forum. Wap Forum su osnovali Ericsson, Motorola, Nokia i Phone.com 1997. godine. Od tada je članstvo foruma pojačano sa svim ostalim svjetskim predvodnicima u davanju bežičnih usluga, proizvodnji bežičnih uređaja i proizvođačima softvera.

Ciljevi WAP foruma su:

· Omogućiti Internet sadržaj i napredne usluge prenosa podataka u mobilnim telefonima i ostalim bežičnim uređajima;

· Stvoriti opšti bežični protokol koji funkcioniše na svim bežičnim mrežama;

· Omogućiti stvaranje sadržaja i aplikacija koje su dostupne na svim bežičnim mrežama i na svim vrstama uređaja;
· Iskoristiti i proširiti postojeće standarde gdje god je moguće i odgovarajuće.

Osnovni elementi WAP standarda su sledeći:

· www (World Wide Web) model (slika 1) definiše WAP model (slika 2). Ovakav pristup razvoju WAP aplikacija ima nekoliko prednosti: poznati model programiranja, dokazana arhitektura i mogućnost korištenja postojećih alata, kao što su Web poslužitelji i XML alati (eXtensible Markup Language Tools). Optimizacija razvoja WAP aplikacija bila je nužna radi prilagođavanja mobilnom okruženju, ali gdje god je bilo moguće, postojeći standardi usvojeni su, ili su korišteni kao polazna tačka za WAP tehnologiju.

                                Slika 1. Internet model

                                      Slika 2. WAP model
· Markup jezik temelji se na XML standardu koji omogućuje aplikacije primjerene mobilnoj mreži. WAP počiva na WML-u (Wireless Markup Language). WML je jedan sa HTML-om usko povezani kompjuterski jezik koji je sa WML script-om (zasniva se na JavaScript-u) optimiziran za bežični prenos podataka. Prenos podataka se zasniva na WTP standardu (Wireles Transport Protocol). WML "prevodi" klasične internet stranice u format koji mobilni telefon može prepoznati i prikazati na zaslonu. WML kod toga nije orijentisan na stranice (kao HTML) nego dijeli dokumente na Decks (što u prevodu znači špil; od špil karata) i Cards (karta). Deck je nešto kao jedna stranica u HTML-u (u HTML-u jedna stranica predstavlja jedan dokument), a Card je ono što stane i što vidite na zaslonu vašeg mobilnog telefona. Deck se sastoji od jedne ili više karti. Mobilni telefon skine cijeli "deck" sa interneta, dok vi na zaslonu pregledavate kartu po kartu ili već prema želji. Direktan pristup internet stranici, koja je uređena za WAP pregledavanje nije moguć bez WAP Gateway-a. WAP Gateway prima signal mobilnog telefona (npr. zahtjev za jednim linkom), prebacuje ga u WML i brine se za odziv stranice. Tada se primljeni podaci sa te  stranice komprimiraju i šalju na mobilni telefon. Međutim postoje i tzv. WAP serveri na kojima su već pripremljene gotove WAP stranice. Kod WAP-a se, za razliku od HTTP-a sa željene stranice šalju samo čisti podaci (bez hrpe nepotrebnih kontrolnih podataka), koji se još dodatno komprimirano zapakiravaju tako da samo minimalna količina podataka krene na put, a koja u pravilu iznosi samo nekoliko postotaka jedne HTML stranice. Naravno postoji i ograničenje što se tiče veličine jedne takve stranice. Kao i na internetu i preko WAP-a je moguće pregledavati slike (naravno samo u crno bijeloj boji), ali se kod toga, WAP služi posebnim grafičkim formatom - WBMP (Wireless Bitmap). Do sada je nažalost jako malo grafičkih programa koji uopšte i mogu proizvesti WBMP. 

· Mikropretraživač u mobilnom telefonu kontroliše korisničko okruženje i analogan je standardnim Web pretraživačima kao što je npr. Internet Explorer. WAP standard definiše na koji način će se WML i WML Script interpretirati u mobilnom telefonu i predstaviti korisniku. Mikropretraživač je prilagođen mobilnoj okolini, čineći kompaktan i efikasan kod, te pružajući fleksibilno i moćno korisničko okruženje.
· Lagani protokol stog (stack) koristi se kako bi se umanjili zahtjevi za potrebnom brzinom prenosa podataka, omogućujući raznim mobilnim mrežama implementiranje WAP usluga. 
· WTA aplikacije (Wireless Telephony Applications) omogućuju pristup telefonskim funkcijama kao što su kontrola poziva i pristup adresaru. WTA omogućava mobilnom operatoru razvijanje sigurne telefonske usluge integrirane u WML/WMLScript. Primjer ovakvih usluga je proslijeđivanje poziva. U tom slučaju korisnik ima mogućnost izbora pri dolaznom pozivu da odgovori na poziv, proslijedi ga na drugi broj telefona ili na govornu poštu.  [2]
3. ARHITEKTURA WAP-a
WAP arhitektura pruža olakšano projektovanje mreže jer obezbjeđuje da se cio projekat podijeli na više funkcionalnih nivoa. To se postiže nivovskom arhitkturom cijelog protokolskog stoga. Svakom nivou je moguće pristupiti sa nivoa iznad ili ispod, isto kao i sa ostalih usluga i aplikacija. WAP nivovska arhitektura omogućava ostalim uslugama i aplikacijama da iskoriste osobine WAP stoga kroz skup definisanih okruženja. Neke aplikacije mogu pristupiti sloju veze, transakcije, sigurnosnom sloju i sloju prenosa direktno. 

[image: image3.emf]          Slika 3. WAP arhitektura
Kao što se vidi sa slike 3. WAP standard je nivovski organizovan. Ovakva organizacija omogućava olakšano projektovanje mreže jer obezbjeđuje da se cio projekat podijeli na više funkcionalnih nivoa. Pri tome se svakom nivou dodijeli po jedan jasno definisan zadatak, čime se pomoću jednostavnijih protokola na svakom nivou mogu obavljati veoma kompleksni zadaci. Skup svih protokola čini cjelovitu infrastrukturu servisa kojih treba obezbjediti.

Najveći broj nivoa sa slike 3. je simetričan. To znači da se u toku prenosa kako na strani klijenta tako i na strani infrastruture izvršavaju aktivnosti u okviru istog nivoa (vidi sliku 4.). Tako na primjer, WTP na nivou klijenta komunicira sa WTP-om koji se izvršava  od strane mrežne infrastrukture.

  Slika 4. Komunikacija između aplikacija i servisa koji se izvršavaju na klijentu (ručni mobilni uređaj) i onih koji se izvršavaju na odgovarajućim nivoima u okviru mrežne infrastrukture

Nivoi WAP-ovog skupa protokola međusobno sarađuju sa ciljem da obezbjede sofisticirano okruženje za prenos podataka, prenos aplikacija, i servisa koji se upućuju radi izvršenja ka mobilnim klijentima. Nivoi WAP-a (vidi sliku 5) se mogu podijeliti u tri grupe, što odgovara sledećih triju interoperabilnih nivoa:

· adaptacija podnosilaca informacije - čini nevidljivim brojne signalne i kanalne protokole koji se koriste od strane bežičnih mreža u cijelom svijetu.

· servisni protokoli - uključuju protokole koji pružaju brojne servise za prebacivanje kroz bežičnu mrežu aplikacionih podataka sa jednog mesta na drugo. Ovi servisi se odnose na sigurnost, pouzdanost i kešovanje podataka..

· aplikaciono okruženje - odnosi se na browser-baziranog okruženja koje podržava prenosivost, na širok opseg različitih uredjaja, brojne sadržaje različitih aplikacija  [4]

Slika 5. Poređenje između WAP-ovog protokol stog-a (stack) i Internet protokol stog-a (stack) nivoa
Aplikacioni nivo - WAE (Wireless Application Environment) je protokol na aplikacionom nivou i baziran je na WWW-u i tehnologiji mobilne telefonije. Osnovni cilj ovog protokola je uspostaviti interoperabilne uslove koji će omogućiti operaterima i davaocima usluga da stvaraju usluge i aplikacije koje mogu biti korištene na širokom rasponu različitih bežičnih platformi na učinkovit i koristan način. WAE je podjeljen na dva logička sloja: 

· Korisničke programe, gdje spadaju mikropretraživač, telefonski imenik, editor poruka,... 
· Usluge i Formati dostupni korisničkim programima, gdje spadaju WML, WMLScript, formati slika, vCard, vCalendar,... 
WAE uključuje i mikropretraživač koji implementira sljedeće karakteristike: 
· Wireless Markup Language (WML) – srednje teški markup jezik, sličan HTML-u, optimiziran za upotrebu u mobilnim terminalima. 
· WMLScript - srednje teški skriptni jezik, sličan JavaScript-u. 
· Wireless Telephony Application (WTA, WTAI) – usluge telefonije 
· Formati sadržaja – skup definisanih formata podataka, koji uključuje slike, telefonske imenike i kalendarske informacije. 
Analogija ovom sloju u OSI modelu su slojevi prezentacije i aplikacije. 
Nivo Sesije – WSP (Wireless Session Protocol) je protokol na nivou sesije i on osigurava organizovanu izmjenu sadržaja između aplikacija na klijentu i serveru. Osnovne mogućnosti su mu: 
· Uspostavljanje pouzdane veze klijent-server i raskid veze 
· Dogovor o korištenju protokolskih mogućnosti 
· Izmjena sadržaja klijenta i servera korištenjem kodiranja u kompaktni format 
· Suspend/resume mogućnost 
Ovaj protokol pruža aplikacijskom nivou WAP-a dvije vrste usluga. Prva je konekcijski orijentisana usluga koja se odvija preko kompletnog protokolskog sloga (WTP, WTLS, WDP). Druga je bezkonekcijska usluga koja se odvija na pouzdanom ili nepouzdanom datagramskom protokolu WDP. WSP trenutno sadrži usluge za pretraživanje aplikacija (WSP/B). WSP/B ima HTTP/1.1 funkcionalnost i semantiku sa kodiranjem u kompaktni format za bežični prenos. Protokoli u WSP familiji su optimizirani za uskopojasne mreže sa velikim kašnjenjem. WSP je dizajniran da dozvoli WAP proxy-u spajanje WSP/B klijenta na standardni HTTP server. 
Transportni nivo – WTP (Wireless Transaction Protocol) je protokol transportnog nivoa i odvija se na vrhu datagramske usluge. On omogućuje pouzdanu uslugu kao i tradicionalni TCP (Transaction Control Protocol). Međutim, TCP je neprihvatljiv za mobilnu mrežu. Na primjer, TCP sadrži velike količine podataka za svaku zahtjev-odgovor transakciju. Budući da između mobilnog telefona i WAP pristupnika postoji samo jedan mogući put, nema potrebe za ovakvim transakcijama. WTP eliminiše nepotrebne informacije i smanjuje količinu podataka potrebnu za svaku zahtjev-odgovor transakciju. To je jednostavni transakcijsko-orijentisani protokol. WTP se odvija na zaštićenim ili nezaštićenim bežičnim datagramskim mrežama. Ima sledeće karakteristike:

· Tri vrste transakcijske usluge: Nepouzdani prenos u jednom smjeru, pouzdani prenos u jednom smjeru, pouzdana dvosmjerna transakcija. 
· Pouzdanost se postiže jedinstvenim identifikatorima, potvrdama, uklanjanjem duplikata i retransmisijama. 
· Moguće spajanje više PDU (Protocol Data Unit) u jednu SDU (Service Data Unit – datagram korištenog nosioca) 
· Message orijentacija – osnovna jedinica razmjene je cijela poruka ne stream byte-ova 
· Asinhroni prenos – slanje PDU2 bez primljene potvrde za PDU1 
· Smanjenje kontrolnih informacija na minimum u odnosu na TCP 
Sigurnosni nivo - WTLS (Wireless Transport Layer Security) je protokol koji se bazira na Secure Sockets Layer-u (SSL). WTLS je namijenjen uptrebi sa WAP transportnim protokolima i optimiziran je za usko-pojasne komunikacijske kanale. Karakteristike su mu sledeće: 

Integritet podataka – WTLS osigurava da podaci poslani između servera i terminala budu nepromijenjeni; 

Privatnost – WTLS osigurava da poslani podaci ostanu privatni, odnosno da ih neko treći ne može koristiti;
Autentičnost – WTLS osigurava autentičnost terminala i servera; 

Aplikacije mogu selektivno omogućiti ili onemogućiti neke dijelove WTLS-a, ovisno o sigurnosnim zahtjevima mreže. Klijent i server se dogovaraju o sigurnosnim opcijama koje će koristiti (kriptografski algoritmi, dužine ključeva, izmjena ključeva, potvrda autentičnosti). 

WTLS sadrži dva logička sloja: 

        Record Layer – Ovaj sloj ima okruženje prema WSP. On preuzima poruke koje se trebaju prenijeti, opcionalno ih komprimira, kriptira i predaje podsloju  takav paket. Obrnuto, poruke koje su dobijene, se dekriptiraju, provjeravaju, dekomprimiraju i predaju se sloju iznad. Nekoliko kontrolnih poruka se također može spojiti u jednu SDU, što je posebno korisno ako se za nositelja koristi neki paketski prenos kao npr. GSM SMS. 

       Handshake protocol – Ovaj protokol se sastoji od tri podprotokola koji služe za dogovor klijenta i servera o sigurnosnim parametrima, međusobnu identifikaciju i dojavu grešaka. 
Nivo Datagramskog transporta -  WDP (Wireles Datagram Protocol). WDP se nalazi iznad nosilaca informacija podržanih različitim vrstama mreža. Usluge WDP-a su:  adresiranje aplikacija preko portova, segmentacija, ponovno prikupljanje podataka i detekcija pogrešaka. 
Kao opšti transportni sloj , WDP daje jedinstveno usluge gornjim slojevima, osiguravajući im transparentnu komunikaciju preko bilo kojeg nosioca. WDP podržava više simultanih komunikacija od viših slojeva preko jednog WDP nositelja. Broj porta identifikuje viši entitet iznad WDP-a. To može biti neki drugi, viši sloj (WTP ili WSP), ili aplikacija, npr e-mail. WDP je dizajniran tako da koristi različite nosioce i efikasno koristi ograničene resurse mobilnog uređaja. [1]
3.1. WAP PRISTUPNIK
WAP standard koristi standardnu Web proxy tehnologiju za spajanje mobilne mreže s Internetom. Korištenjem WAP pristupnika i njegovih svojstava omogućuje se ušteda kapaciteta mobilnih telefona. WAP pristupnik preuzima na sebe ulogu DNS poslužitelja (Domain Name Server), čija je uloga povezivanje imena domena s IP adresama, te tako štedi resurse mobilnoga telefona. WAP pristupnik može se također iskoristiti za rad s korisničkim podacima kako bi se osigurala kontrola korisnika i usluga.

WAP pristupnik uključuje sledeću funkcionalnost:
· Protokol pristupnik – prevođenje iz WAP protokola u www protokol sloga (HTTP i TCP/IP).

· Enkoder i dekoder sadržaja – enkoderi sadržaja prevode Web sadržaj u kompaktni enkodirani format kako bi smanjili količinu i broj paketa koji se prenose preko mobilne mreže.

Ovakva infrastruktura omogućuje pretraživanje WAP sadržaja, bez obzira na mobilnu mrežu kojom se koriste. Zbog takve arhitekture, sadržaj i aplikacije smještaju se na obične www servere i mogu se razvijati uz pomoć već postojećih tehnologija kao što su CGI skripte (Common Gateway Interface). WAP pristupnik smanjuje vrijeme odgovora akumulirajući WAP sadržaj s Web poslužitelja i spremajući često korištene sadržaje. [2]
3.2. WAP NOSIOCI
WAP protokol je smišljen da funkcioniše na različitim nosiocima, uključujući Short Message, circuit – switched data i packet data. Različiti nosioci daju različite kavalitete usluge, s obzirom na učestalost grešaka, kašnjenja i propusnost. WAP je dizajniran tako da kompenzuje ili toleriše različite kvalitete usluge.

Nosioci vezani uz GSM su:
SMS –paketski prenos, paketi su do 160 znakova, koristi se signalizacijski pojas, najmanja transakcija zahtjeva više SMS poruka, pa je takvo rješenje relativno skupo i sporo, ali se koristi. Postoje dva načina prenosa WAP podataka preko SMS sistema. Jedno rješenje je da se WAP pristupnik spoji na SMS-C (Short Message Service Center), dok drugo rješenje, koje su kreirali Ericssonovi stručnjaci, podrazumijeva SMS-MAP (Mobile Application Part) kontakt prema MSC centru. U drugom slučaju WAP pristupnik ima  direktan kontakt s GSM mrežom kao SMS-GMSC   (Gateway MSC) i SMS - IWMSC (Interworking MSC). WAP pristupnik podržava MAP V1 i MAP V2 protokol.
WAP pristupnik se spaja direktno na MSC, umjesto preko SMS centra. Prednosti ovakvog rješenja su sledeće:

• Postojeći SMS-C nije opterećen novim prometom.
• Nema produžavanja vremena odgovora zbog uvođenja SMS centra.
• WAP usluga je moguća u stvarnom vremenu, jer je izbjegnuto spremanje i prosljeđivanje SMS poruka u SMS centar.
CSD (Circuit Switched Data) – danas najbolje rješenje, koristi se govorni kanal GSM-a (9,6 kbps), uspostava veze sa WAP Gateway-em traje 10s u najboljem slučaju. Kada se kao nosilac koristi CSD, WAP pristupnik je spojen preko pristupnog servera (Access Server) s mobilnom mrežom kao na slici 6. Pri uspostavljanju veze putem CSD-a, između mobilnog telefona i pristupnog servera uspostavlja se  komunikacijska veza prenosa podataka putem PPP protokola (Point to Point Protocol). Ova veza traje dok se ne završi WAP sesija. Komunikacija prenosa podataka zauzima jedan radio kanal između mobilnoga telefona i MSC centra (Mobile Services Swtching Centre). Između MSC i pristupnog servera koristi se ISDN veza (Integrated Services Digital Network) od 64 kbps. Pristupni server sadrži i ruter, koji je spojen na operatorov intranet.

                 Slika 6. CSD kao nosilac za WAP
GPRS (General Packet Radio Service) – paketski prenos u kombinaciji sa radio vezom daje stalno prisutnu vezu (nema uspostave – dial-up), a resursi mreže se koriste samo kod prenosa podataka (kanal nije stalno zauzet). Brzina prenosa se idealno može podići do 172 kbps, ali su realno te brzine manje. Kada se GPRS koristi kao nosilac za WAP, WAP pristupnik spaja se na GGSN čvor (Gateway GPRS Support Node) preko paketne mreže kao na slici 7. Pri prijavljivanju na mrežu, mobilni telefon s podrškom za GPRS stvara logičku vezu (PDP context) s GPRS mrežom te tako postaje poznat u trenutnom GGSN-u. IP paketi sada se mogu usmjeravati od mobilnog telefona prema WAP pristupniku.
       IP paketi s mobilnoga telefona se šalju preko radio komunikacija prema BSS podsistemu (Base Station Subsystem) i preko mreže s komutacijom okvira (Frame Relay) do SGSN čvora (Serving GPRS Support Node). Paketi se tad prenose do GGSN-a, koji usmjerava pakete preko PDN (Packet Data Network) mreže do WAP pristupnika. Kada mobilni telefon prima IP pakete, GGSN prima pakete od WAP pristupnika i usmjeruje ih prema SGSN-u. SGSN šalje pakete prema BSS podsistemu, koji preko radio komunikacije šalje podatke do mobilnog telefona. [5]

                Slika 7.  GPRS kao nosilac za WAP

USSD (Unstructured Supplementary Services Data) – koristi signalizacijski pojas. To su paketi do 182 znaka, veza je trajno uspostavljena (nije paketska kao SMS). Zato je takav prenos do 7 puta brži od SMS-a. [3]
4. ZAKLJUČAK
WAP je otvoreni standard koji mobilnim korisnicima omogućuje pristup informacijskim sadržajima na Internetu te im omogućuje da s mobilnoga telefona komuniciraju elektronskom poštom i koriste različite mogućnosti elektronskog poslovanja. WAP standard se oslanja na Internet standard, ali istodobno je prilagođen karakteristikama mobilne mreže, omogućujući tako ekonomično korištenje resursa mobilnih mreža današnjice.
       Pojavom i uvođenjem GPRS-a, Bluetooth tehnologija i komunikacijskih sistema treće generacije (3G), WAP sve više dobija na značaju te se prilagođiva novim uslovima koje diktiraju tržište i nove tehnologije kako bi zadržao vodeće mjesto koje ima danas, nazivajući se s pravom katalizatorom mobilnog Interneta.

sutnu vezu (nema uspostave – dial-up), a resursi mreže se koriste samo kod prijenosa podataka (kanal nije stalno zauzet). Brzina prijenosa se idealno može podići do 172 kbps, ali su realno te brzine manje. Danas je još GPRS u samim začecima. 






PAGE  
659

_1185957948.vsd

